
Talamdan sa 
Mga Mensahe alang sa Full-time Training 

sa Spring Term sa 2025 

------------------------------------------- 

LINANGKOB NGA HISGOTANAN: 
 ANG MAHINUNGDANONG MGA PUNTO SA KAMATUORAN SA MGA SULAT NI PABLO— 

 EFESO 
 Mensahe 8 

Gilig-on nganha sa Tawo sa Sulod 
Aron Makabalay si Cristo sa Atong Kasingkasing 

 
Basahong Kasulatan: Efe. 3:16-19 

I. “Sumala sa kadato sa Iyang himaya, lig-onon unta mo Niya [sa Amahan] sa gahom pinaagi sa 
Iyang Espiritu nganha sa tawo sa sulod”—Efe. 3:16: 
A. Ang tawo sa gawas naglangkob sa lawas isip galamhan niini ug sa kalag isip kinabuhi ug persona 

niini—2 Cor. 4:16. 
B. Ang tawo sa sulod naglangkob sa espiritung gipanganak pag-usab isip kinabuhi ug persona niini 

ug sa kalag nga nabag-o isip galamhan niini. 
C. Dumilian gyod ang kinabuhi sa kalag (Mat. 16:24-25), apan ang mga galamhan sa kalag—ang 

salabotan, pagbuot, ug pagbati—bag-ohon ug ipausbaw gyod pinaagi sa pagbuntog niini (2 Cor. 
10:4-5) aron magamit kini sa espiritu, sa persona sa tawo sa sulod. 

II. “Aron makabalay si Cristo sa inyong kasingkasing pinaagi sa pagtuo”—Efe. 3:17a: 
A. Aron subjectibong makasinati ni Cristo, lig-onon gyod ta sa gahom nganha sa tawo sa sulod—v. 

16: 
1. Ang tawo sa sulod mao ang gipanganak pag-usab nga espiritu nato nga dunay kinabuhi sa 

Dios isip kinabuhi niini. 
2. Lig-onon gyod ta nganha sa tawo sa sulod sa gahom nga nagbanhaw ni Cristo gikan sa mga 

minatay, nagpalingkod Niya sa kalangitan, nagpasakop sa tanang butang ilalom sa Iyang mga 
tiil, ug naghimo Niyang Ulo sa tanang butang ngadto sa iglesia—1:19-22. 

3. Labi ta nga malig-onan nganha sa tawo sa sulod, labi sab nga madalag balik nganha sa 
espiritu, sa atong tawo sa sulod, ang mga bahin sa pagkatawo nato sa sulod. 

B. Aron makasinati ni Cristo nagkinahanglan tag pagtuo ug gugma (1 Tim. 1:14); tungod sa pagtuo 
makasabot ta ni Cristo, ug tungod sa gugma makapahimulos ta Niya. 

C. Nag-ampo si Pablo nga lig-onon unta ta nganha sa tawo sa sulod aron makabalay si Cristo sa 
atong kasingkasing ug sa ingon niana maokupahan, mapanag-iya, matuhopan, ug masuropan 
Niya ang tibuok natong pagkatawo sa sulod—Efe. 3:17a: 
1. Kay ang atong kasingkasing man ang kinatibuk-an sa mga bahin nato sa sulod, ang sentro sa 

pagkatawo nato sa sulod, ug ang atong representante kalabot sa atong gusto, pagbati, kalipay, 
ug tinguha, sa makabalay na si Cristo sa atong kasingkasing, makontrol Niya ang tibuok 
natong pagkatawo sa sulod ug sangkapan ug lig-onon ang matag bahin niini sa Iyang 
Kaugalingon—v. 17. 

2. Labi nga mokaylap si Cristo sa sulod nato, labi sab Siyang mopuyo sa sulod nato ug magbalay 
sa sulod nato, okupahan ang tanang bahin sa atong tawo sa sulod, panag-iyahon kining 
tanang mga bahina ug suropan Niya mismo. 

3. Aron mapraktikal sa adlaw-adlaw natong kinabuhi ang pinadayag sa Efeso 2 kalabot sa bag-
ong tawo, pabalayon gyod nato si Cristo sa atong kasingkasing.  

4. Kanang makabalay si Cristo sa atong kasingkasing nagpasabot nga hingpit gyod Siyang 
ikapalatay kanato—1:22-23. 

D. Sa mokaylap na si Cristo sa atong kasingkasing, mahimo Siyang persona nato—3:17a: 
1. Himoon gyod nato si Cristo nga dili lang kinabuhi nga naa sa atong espiritu kondili persona 

sab nga naa sa atong kasingkasing. 
2. Ang bugtong paagi nga mahimong persona nato si Cristo kana mang makabalay Siya sa atong 

kasingkasing. 
3. Kon himoon natong persona nato si Cristo, pakaylapon Siya sa atong kasingkasing, ang 

personang mopuyo sa atong kasingkasing dili na ang kaugalingon kondili si Cristo—Gal. 2:20. 
E. Si Cristo nga nagbalay sa atong kasingkasing mao ang walay kinutoban, dili masukod nga 

Cristo—Efe. 3:18b: 
1. Sa magbalay si Cristo sa atong kasingkasing, makasabot ta uban sa tanang balaan sa gilapdon, 

gitas-on, gihabogon, ug giladmon; mao kini ang mga sukod sa uniberso, ang mga sukod sa dili 
masukod nga Cristo. 

2. Bisag dili masukod si Cristo, nagbalay gihapon Siya sa atong kasingkasing. 
3. Si Cristo ang unibersohanong cubo, ug ang pagsinati nato Niya diha sa Lawas “cubico” gyod 

unta, tuloy-sukod. 
F. Sa makabalay na si Cristo sa atong kasingkasing, mapuno ta ug mahimong tanang kahupnganan 

sa Dios—v. 19: 
1. Ang kahupnganan sa Dios mao ang Lawas ni Cristo nga kinahingpitang pagpadayag sa Tulo-

usang Dios, ang kinataposang kahingpitan sa hiniusang pagpadayag sa Tulo-usang Dios. 
2. Ang Lawas ni Cristo mao ang walay kinutobang pagpadayag sa walay kinutobang Cristo. 
3. Kon pabalayon nato si Cristo sa atong kasingkasing, mapuno ta sa Tulo-usang Dios hangtod 

mahimo tang hingpit nga pagpadayag Niya. 
G. Ang tinuod nga iglesiahanong kinabuhi maoy lugwa sa walay kinutoban ug dili masukod nga 

Cristo nga personal gyong nagbalay sa atong kasingkasing—v. 18a: 
1. Ang sulod sa iglesia mao si Cristo nga gihimo natong persona nato, si Cristo nga naumol sa 

atong pagkatawo. 
2. Kon buot ta nga maanaa ang realidad sa Lawas ni Cristo, pabalayon gyod nato si Cristo sa 

atong kasingkasing. 
3. Aron matuman ang pulong ni Cristo sa Mateo 16:18 kalabot sa pagtukod sa iglesia, mosulod 

gyod ang iglesia sa kahimtang nga daghang balaan ang magpabalay ni Cristo sa ilang 
kasingkasing, magpapanag-iya, magpaokupar, ug magpasurop sa tibuok pagkatawo nila sa 
sulod. 

4. Labi nga maokupahan ni Cristo ang pagkatawo nato sa sulod, labi sab tang matukod sa uban 
diha sa Lawas—Efe. 2:21-22; 4:16. 

H. Hinimo ang atong kasingkasing sa tanang bahin sa kalag—sa salabotan, pagbati, ug pagbuot—
ug sa atong konsensya, sa kinadak-ang bahin sa atong espiritu—Rom. 10:1, 9-10: 
1. Kini ang mga bahin sa sulod sa atong pagkatawo. 
2. Pinaagi sa pag-anak pag-usab nisulod si Cristo sa atong espiritu—2 Tim. 4:22. 
3. Human niini, pakaylapon gyod nato Siya sa matag bahin sa atong kasingkasing. 

I. Nagbalay si Cristo sa atong kasingkasing pinaagi sa pagtuo—Efe. 3:17a: 
1. Ang pagtuo maoy pagpatinuod sa mga butang nga dili makita—Heb. 11:1. 
2. Misteryoso ug dili makita ang pagpuyo ni Cristo sa atong sulod. 
3. Dili nato kini masabot pinaagi sa lawasnong pamatyag nato kondili sa pamatyag sa pagtuo. 

